
Iazko sari-banaketa ekitaldiko argazkia. aiurri

2027ko Udal egutegian parte 
hartzeko lehiaketa martxan da
Andoaingo Udalak ekimena abiarazi zueneko 
hamargarren edizioa beteko da oraingoan

Erredakzioa Andoain
Andoaingo Udalak, Artxiboaren 
bitartez, 2027ko Udal egutegia 
osatzeko argazki-lehiaketa an-
tolatzeari ekin dio. Andoainda-
rren partaidetza sustatzea da 
xedea eta, horretarako, argazki-
bilduma osatu nahi dute. Lehia-
ketan parte hartu nahi dutenek 
urriaren 31ra bitarteko epea 
dute argazkiak aurkezteko. Sa-
ria Salkin merkatarien elkar-
tearen eskutik iritsiko da: 150 
euroko saria, hilabete bakoitze-
ko bana. Araudiak zehazten 
duenez, pertsona berak sari 
bakarra jaso ahal izango du.

Xehetasunak
Urtaroak aintzat hartuko ditu 
epaimahaiak edizio berri hone-
tan. Urte osoan argazkizale di-
renek, beraz, azken sasoiko 
artxiboetan arakatu eta gustu-
koena aurkezteko aukera izan-
go dute.

•	 Gaia: Aurtengo gaia "Lau ur-
taroak Andoainen" izango da.

•	 Partehartzaileak: andoainda-
rrak eta 16 urtetik gorakoak 
izan behar dute.

•	 Formatua: bereizmen handiko 
digitala izan behar du, hori-
zontala eta 2-10 mega artekoa. 
Zabalera 4350 px x altuera 2900 
px izango dute irudiek; be-
reizmena 300 ppp. Adobe RGBn 
JPGn formatuan entregatu 
beharko dira.

•	 Aurkezteko epea: 2026ko urria-
ren 1etik 31 arte izango da, 
www.andoain.eus webguneko 
egoitza elektronikoan.

•	 Emaitza: 2026ko azaroaren 15 
baino lehenago jakinaraziko 
dira irabazleak.

Andoaingo Udalak ekimena 
abiarazi zueneko hamargarren 
edizioa beteko da oraingoan. 
Argazkizaleentzat aukera apro-
posa da, zalantzarik gabe. 

Erredakzioa urnieta
Lore-eskaintzarekin eta kantuz 
eta bertsoz osatu zuten ekitaldia. 
San Juan plazan irakurri zuten 
adierazpenean gogoan izan zuten 
33 urte betetzen zirela Gurutze 
Iantzi torturapean hil zutela: 
“Sarritan entzuten dugu biktima 
guztiei egia, aitortza, justizia 
eta erreparazioa zor zaiela. Dis-
kriminaziorik gabe, salbuespe-
nik gabe. Errazegia ahoskatzen 
den esaldia da baina estatuaren 
bortxa pairatu dutenen kasuan 
hori errealitate bilakatzea oso 
zaila da”.

Izan ere, Iantzi urnietarra ofi-
zialki biktimatzat hartzen da 
baina harago joatea aldarrikatu 
zuten San Juan plazako ekital-
dian: “bitxia da hilketa horrek 
bestelako ondoriorik ez izatea. 
Urte askotako ukapenaren on-
doren, egia ezartzea lortzen den 
kasu guztietan inork ez du erre-
paratzen biktimarioengan eta 
arduradunak seinalatzea ekidin 
egiten da”.

“Elkarbizitza demokratikoaren 
parametroetan bizitzeko esku-
bidea dugu denok, eszenatoki 
horretara iristeko denok eman 
behar ditugu urratsak. Horre-
gatik beharrezkoa da publikoki 
argi eta garbi aitortzea, bere 
burua demokratikotzat duen 
Zuzenbide Estatu batean ez da-

goela giza-eskubideen gainetik 
jar daiteken Estatu-arrazoirik”.

Elkarbizitza ere osotasunean 
garatzea aldarrikatu zuten, ja-
rraian: “agerikoa da elkarbizitza 
eraikitzen jarraitu behar dugu-
la; agerikoa den bezala estatua-
ren estrategiari babes politiko 
eta mediatikoa eman ziotenek, 
gure biktimarioei zigorgabeta-
suna bermatu zietenek, isiltasun 
ituna sinatu zutenek eta haien 
adostasunaz tortura Estatuaren 
beste tresna bat bihurtzea ahal-
bidetu zuten guztiek, aurrera 
urrats bat eman beharko luke-
tela”.

Normalizazio demokratikoaren 
bidean estatuak ere urratsak 
ematearen alde agertu ziren:  
“Abiapuntu gisa, estatuaren 
bortxak eragindako kaltea eta 
biktima bakoitza aitortzea es-
katzeaz gain, gure eta gure se-
nideen aurka egindako krimenen 
ondoriozko erantzukizun poli-
tikoak argitzea exijitzen du ere; 
horiek ahalbidetu zituzten bal-
dintzei buruz hausnartzea es-
katzen du, ondorioak ikusaraz-
tea, eta zigorgabetasuna natu-
ralizatzen uztea”.

Unai Gaztelumendiren bertsoak
Bertsolariak, bi kolpetan, ira-
ganean hainbeste min eragin 
zuen gertaera laburbildu zuen:
Gaur irailaren hogeita laua
berriz ere hemen gaude
hogeita hamahiru urte ta gero
Gurutze Iantziren alde
ofizialki onartu dute
urte asko joan bada re
biktima nor den ondo dakigu
arduradunak nun daude?

Gure iragana izanagatik
odoltsua ta krudela
ezin det egin ezer gertatu
ez baldin balitz bezela
gure ardura da ez itzaltzea
memoriaren kandela
gure umeek Gurutze Iantzi
nor zen jakin dezatela.

Aurreko astean egin zuten ekitaldia 
Urnietako plazan. 

Gurutze Iantzi gogoan 
hartu zuten Urnietan
Irailaren 24an, haren heriotzaren urteurrenean, ekitaldia antolatu zuten San Juan 
plazan. Beste urte batez, egia, justizia eta memoria aldarrikatu zituzten. Izan ere, 
duela 33 urte, torturapean hil zuten urnietarra

Jon Ander Ubeda andoain
Aurreko ostiraleko hitzorduak 
bi kokapen izan zituen. Lehena, 
Guipuzcoano zaharrean. Egoi-
tzaren jabe egin berri baita eus-
kara elkartea. Xedea herritarren 
aurrean aurkeztea izan zen. 
Zalantzarik gabe, mugarria izan 
da euskara elkartearentzat. Egu-
neko bigarren kokagunea Kai-
muturrean zegoen. Aurreko 
urteetan bezalaxe, jana eta eda-
na tarteko, musikaz gozatzeko 

aukera baliatu zuten. Hala, Ai-
duru musika taldeak girotu zuen 
iluntzea. Egia esan, emanaldiak 
egiteko toki zoragarria da Espi-
goia (Kaimuturra).

Bestalde, azpimarratzekoak 
izan ziren jendaurrean egin zi-
ren bi adierazpenak, Ane Jalon 
Bazkuneko lehendakariaren eta 
Nago Huitzi teknikariaren es-
kutik. Euskararen aldeko eki-
menean ahalduntzeko deia egin 
zuten biek.

"Mugarri batera iritsi gara"
Guipuzcoano Zaharrean hitza 
hartu zuen Ane Jalonek: "Egoi-
tza berria Andoaingo herriaren-
tzat eta euskararentzat arnas-
gunea izango da. Lan handia 
dago egiteko, baina ezer baino 
lehen, orain arteko bidean lagun 
izan zaretenok ekarri nahi zai-
tuztet gogora. Ekimenetan par-
te hartu duzuenok, bazkide 
berriak, diru ekarpenak egin 
duzuenok, proiektu honetan 

sinetsi eta babesa erakutsi du-
zuenok... Eskerrik asko Manuel 
Larramendi kultur Bazkuna 
osatzen dugun guztion izenean". 
Eskertza eta gero iritsi zen al-
darrikapena: "zoritxarrez gero 
eta ozenago ari gara entzuten 
euskararen aurkako mehatxu 
aketa oldarraldiak. Elkar babes-
teko ezinbestekoak izango dira 
gure aterkiak. Ireki ditzagun 
aterkiak. Babestu dezagun eus-
kara eta eman diezaiogun beste 
behin lekua, hauspoa eta irri-
barrerik handiena Andoaingo 
euskarari". Koloredun aterki 
handiak eta sendoak zabalik 
zituztela, bertaratu zirenak Kai-
muturreraino joan ziren.

Hara iritsitakoan, zizka-miz-
kari eta kontzertuari ekin au-
rretik, Nago Huizik adierazpena 
irakurri zuen: "Euskaltzaleak 
biltzeko, euskaraz aritzeko, eus-
kal kulturaz gozatzeko eta herrian 
euskarazko sorkuntza eta jar-
duerak sustatzeko espazio bizia; 

euskaraz bizi eta gozatzeko au-
kerak areagotzea eta Andoaingo 
euskalgintza indartzea.  Egoitza 
berrian babesgune bat eskaini 
ahal izango dugu".

"Aldaketarako abiapuntua"
Euskara elkarteak, gainera, ur-
taro hau du jarduera gehien 
antolatzeko sasoia. 2026an ere 
indartsu datoz: "Urriaren 31n, 
Gau Beltza antolatuko dugu. 
Goikoplazan hasi, kaleetan ba-
rrena jeitsi eta Etxeberrietarai-
no luzatuko da festa.  Azaroaren 
14an, berriz, Udazkeneko Azoka 
egingo dugu Goikoplazan. Eta 
urtea amaitzeko, abenduan, Ga-
bonetako azokaren edizio berria 
antolatuko dugu egoitza berrian". 
Izan ere, Huiziren hitzetan, "egoi-
tza berria aldaketarako abiapun-
tua izango da: Andoainen eus-
kara bihotzetik kalera eramaten 
jarraitzeko abiapuntua". Ekital-
diaren bideo-sorta Aiurri.eus 
gunean ikusgai dago.

Ane Jalon, Manuel Larramendi Kultur Bazkuneko lehendakaria. Aiurri

Larramendi Bazkuneko hainbat kide, lanean. aiurri Nago Huizi, Larramendi Bazkuneko teknikaria. aiurri Aidürü musika taldeko kideek zuzeneko bizia egin zuten. aiurri

Aterkipean abiatu ziren Guipuzcoano zaharretik Kaimuturrerantz. aiurri

Euskaltzaleen hitzordua, 
Andoaingo bihotzean
Urtez urte eraldatuz doa Manuel Larramendi Kultur Bazkunaren ekitaldia. Aurten, 
gainera, elkartearen etorkizuna marraztuko duen egoitza berria aurkeztu dute: 
Guipuzcoano Zaharra, Zumea kaleko eraikin ederraren etxabea. Mugarria izango da

Xabier Lasa andoain
Izendapen horiek Euskara Lan-
sailak txosten baten bidez pro-
posatu zituen Herritarrak Ba-
tzorde Irizpen-emailean ekaina-
ren 16an lehenbizi, eta ondoren, 
udalbatzak ekainaren 25ean aho 
batez onetsi zituen. Hona, banan-
banan, sortu berri diren leku 
horien izen toponimikoen gai-
neko xehetasunak.

Elbira Zipitria bidea
Ama Kandida etorbidean abia-
puntua izanik Pio Baroja kalera 
igoko den bide berria izendatu 
dute Elbira Zipitria Irastorza 
(Zumaia, 1906-Donostia, 1982). 
Izendapena arrazoitzeko Zipitria 
euskararen irakaskuntzan bide 

urratzaile izana nabarmendu 
dute, “Euskal Herri osoan za-
baldu zen ikastolen mugimen-
duaren aitzindari bikain eta 
euskararen pedagogia moder-
noaren zutoin izan genuen ema-
kume eredugarria”. 
Bidegile soil baino askoz gehia-
go dela euskalgintzaren historian, 
gehitu zuten. “Frankismoaren 
urte beltzetan euskararen tau-
pada isila izan genuen, haurrei 
hezibidea euskaraz emateko 
urrats sendo bezain arriskutsuak 
eman zituena, ausarta zinez 
baina ausarkeriatik urrun, era-
bide frankistarekiko oso burutsu 
jokatuz. Euskarazko hezibidea 
zabaltzeaz gain garaiko hezike-
ta pedagogiarik aurreratuenak 

baliatu zituen eta bere jarduna 
beste andereño askorentzat goiar-
gia izateaz gain, lan egiteko 
eredugarri gertatu zen. Oraindik 
orain harenganako oroitzapenak 
lan isil, iraunkor eta bikainaren 
eredu beharko luke Euskal He-
rri osoan”.

Berrozpe biribilgunea
Dorretxeak aurrez aurre dauka 
biribilgune txiki hori, eta, beraz, 
zentzuzkoena dorretxearen be-
raren izena ematea iruditu zaie.

Latsarri jolastokia
Ama Kandida etorbidean ipini 
berri duten jolastokia, latsarri 
jolastokia izendatu dute. Berroz-
pe dorretxearen inguruko hiri-

guneari zegokion ikuztegieta, 
latsarriez osatuta, hortxe zegoe-
la zehazten du izendegien gainean 
Euskara Lansailak egindako 
txostenak; hain zuzen, Ehyer 
enpresarena zen sarrerako apar-
kalekuan omen zeuden, “hor 
ezagutu zuten Kaletxiki eta Be-
rrozpe inguruko bizilagunek 
aparkaleku horrek ia guztiz 
estali zituen arte”. 

Historian atzera joanda, txos-
tenean adierazten da ikuztegi 
edo garbitoki askok latsarri 
errenkada edo sorta edukitzen 
zutela, lixiba bertan jo ahal iza-
teko; “latsarria horixe baitzen: 
harri geruza lau-laua, berdina 
eta zapala, azalera jakin batekoa, 
bertan ikuzitako arropak jo eta 
igurzteko aukera ematen zuena”. 

Ikuztegiak, beste hainbat zer-
bitzu gisa, Andoainen izan ziren 
dorretxeen inguruan sortu zi-
rela zehaztu da txostenean, “Erdi 
Aroko herri eta hirigune gehie-
nak Ahaide Nagusien edo he-
rriko jauntxoen dorretxe eta 
jauregien ingurumarian sortu-
rikoak dira. Horixe bera gerta-
tu zen Andoainen eta Sorabillan: 
bi herri horiek –gaur egun ba-
karra– Leizaur eta Berrozpe 
dorretxeen (Andoain) eta Azelain 
dorretxearen (Sorabilla) ingu-
rumarietan sortu ziren, eta in-
gurumari horiek, apurka-apur-
ka bizipetzen ziren herritar 
berriei, zerbitzu batzuk eskain-
tzen zizkieten: elizatxoa, errota, 
ferratokia, ikuztegia… Gizarte-
bizitzaren erdigune ziren dorre-
txe horien inguruak, bertan 
kokaturiko zerbitzuak medio”. 

Zubietxe plazatxoa
Bertan egon zen Zubietxe etxea, 
eta etxebizitza hirigunea garatu 
denean desagertu zen. Luzea 
zen eraikina, Ama Kandidatik 
abiatuta Arrate eta Sarmendiko 
muinoetako oineraino iristen 
zena.

 Txostenak gogorarazten due-
nez, “etxe honen azken solairua-
ren parean, Teileri aldetik eta 
Ama Kandida deitzen dugun 
errepidea zeharkatuz, zubia ze-
torren errepidearen gainean eta 
zubi horrek, ondoren, azken so-
lairu horri erantsita bagoitxota-
rako karrila egiten zuen atzeko 
muinoraino, Lurtegi izenez eza-
gutzen zuten lekuraino. Han lur 
edo buztinez zamatzen zituzten 
bagoitxoak, astoek tiratuta zubian 
barrena Teileriaraino eramateko, 
lur edo buztin hori baitzen teilak 
egiteko lehengaia”.

Bentaberri biribilgunea
Bentaberri etxea kokatuta egon 
zeneko aurrealdean eraikiko da 
biribilgunea, Ama Kandida etor-
bidea eta Elbira Zipitria bidea 
lotuko ditu zehazki. Etxe haren 
oroigarri jarri zaio izen hori 
biribilguneari.

Txostenean gogorazten denez, 
garai batean, etxe horretan bizi 
izan zen Juan Bautista Aldaso-
ro, Benttaberri famatua, “Tros-
ki izeneko bere astoarekin me-
zulari, zamari edo garraiolari 
lanak egiten irabazi zuen ogia 
urte askotan, eta hortxe ibiltzen 
zen auzoan bere astoarekin au-
rrera eta atzera. Gaur, mezula-
ritza lanbideak hainbeste ga-
rrantzi hartu duen garaian, 
denbora batekoak nola egiten 
ziren ekartzen digu gogora”.

Ondobidean biribilgunea
Herrigunearen sarreran, Baz-
kardoko errepide egituran sar-
tu aurretik dagoen biribilgunea-
ri, Foru Aldundiak eraiki eta 
Udalaren esku utzi duen biri-
bilgune berri horri, Ondobidean 
biribilgunea izena ipini diote, 
”bertatik atera edo herrian sar-
tzen denari agur egiteko eta bide 
ona opatzeko keinu gisa”.

Zehar kaimuturra
Kale Nagusian, Santa Krutz-
Gurutze Santuaren elizatik ger-
tu, Oria eta Leitzaran ibaien 
arteko ur gaineko lur-muturra-
ri jarri zaio Zehar kaimuturra 
izena. 1990ean, kaimuturraren 
erdi-erdian ipini zuten Xabier 
Laka eskultorearen Zehar arte-
lanaren izenburua hartu da 
kontuan horretarako. “Zentzuz-
ko dirudi, munduan barrena 
leku askotan gertatu ohi den 
legez, kaimutur horri eskultu-
raren izena ematea”. 

Eskulturak egitura errektan-
geluarra, dauka, leiho moduko 
espazio edo irekiunearekin. 
Burdinez egina, eta gris meta-
lizatu kolorearekin margotua. 
Bost metroko altuera du artela-
nak. ”Hegaldatzeko gonbidape-
na” egiten duen artelana da 
batzuen-batzuentzat. “Formalis-
mo konstruktibista eta oinarri 
geometriko garbia, materialari 
gehitutako koloreztatze soil ba-
tekin” islatzen da eskultura 
horretan, Itziar Gutierrez arte-
kritikoaren iritzirako (xehetasun 
gehiago, Leyçaur 13 aldizkarian; 
Gutierrez, Itziar: Artea Andoai-
nen: artista garaikideen obra 
eta bizitza).

Andoaingo  
kale-izendegia 
osatu dute
Ekainaren 25eko udalbatzan herriko hiriguneko hainbat leku izendatu zituzten. Ama 
Kandida etorbide inguruko hainbat tokiri eta Oria eta Leitzaran ibaiak batzen dituen 
Kaimuturrari ipini dizkiete izendapen berriak, hain zuzen

Berrozpe biribilgunea.

Benta berri biribilgunea. Eraikitzear da.

Zubietxe plazatxoa.

Zehar Kaimuturra. Ondobidean biribilgunea.

Latsarri jolastokia.

Elbira Zipitria, euskaraz irakasten zien ikasleekin.

Elbira Zipitria bidea.

2026an hiru ezbehar izan dira Urnietan, gazterian eta udalerri 
osoan eragin dutenak. Azkena Eneko Lete Otañoren heriotza izan 
zen, jaiak hasteko ordu gutxiren faltan. Lagunek eta gertukoek 
agurtu zuten asteazkenean eta hori dela eta Txosnaguneko 
irekiera-ekitaldia ordubete atzeratu zuten. Leterekin batera, Alain 
Urra Iraola eta Ander Elustondo Esteban gazteak ere aintzat hartu 
zituzten. Minutuko isilunea egin zuten haien hiruren alde. 
Adarraren hotsak bidea eman zien, segidan, txalaparta-saioari eta 
bertso-sortari.

Minutuko isilunea, Txosnagunean

Zinkunegik eta Manterolak hiru gazteen omenz jo zuten txalaparta. aiurri

Irailaren 23an, asteazkenean, Txosnagunea martxan jarri zen. 
Irekiera-ekitaldian batzordeko bi kidek adierazpena irakurri zuten, 
2025eko plantoa testuinguruan jarriz: “ez dugu gertakarien 
kontaketa berriro azalduko, baina ez dugu ahaztuko nola izan 
ziren gauzak, berriro errepikatu ez dadin”. Babestuta sentitu ziren 
iaz eta haiei guztiei eskertza adierazi zieten. Horrekin batera, 
antolatzearen beharra azpimarratu zuten taula gainean egindako 
adierazpenean: “Egitekoak ez dira bukatu, baina esperientziak 
erakutsi digu antolakuntzaren bitartez gauza asko lor ditzakegula. 
Hori egiten jarraituko dugu guk eta gurekin parte hartzera 
animatzen zaituztegu. Antolakuntza biltzea, haunsartzea, iritziak 
elkarbanatzea izan daiteke. Baita herri bazkariko mahaiak jartzea 
edo barrako turno bat egitea ere. Gogoratu aurtengo festetako 
lema: Elkartuz, antolatuz, sortzen da ekintza. Ondo pasa festak. 
Gora Txozna Batzordea eta gora Samielak!”.

Txosnagunearen berreskurapena

Txosna batzordeko kideek adierazpena irakurri zuten. aiurri

Jon Ander Ubeda urnieta
Sanmieletako hitzordu nagusiak 
irailaren 29ra bitarte izan dira 
eta egun horietan guztietan par-
taidetza handia azpimarratu 
behar da. Jaietarako gogo bizia 
antzematen zen urnietarren ar-
tean eta, gainera, kalean egote-
ko eguraldi paregabea izan da. 
Urnietarrek gozatzeko aukera 
ugari izan dituzte, beraz: txos-
nagunean, kuadrillen egunean, 
erraldoi eta buruhandien irtee-
retan, San Juan plazako hitzor-
duetan... Hori gutxi ez eta aste-
buruko emanaldietako musika 
eskaintzak inguruko herrietako 
festazaleak erakarri ditu. 2026ko 
Sanmielak, balorazioen zain 
egon behar badugu ere, bikainak 
izan direla esan daiteke.

Jaiak Urnietan luzapena izan 
ohi du bigarren asteburua eran-
tsita. Urriaren 2tik 4ra, beraz, 
musika emanaldiak, kirol jar-
duerak eta, bereziki, baserrita-
rren eguna nabarmenduko dira 
Xoxokakoei jaien lekukoa eman 
aurretik.

Miela, hezur-haragizkoa, Plazido Muxika plazara hurbildu ohi da azken urteotan. aiurri

Txosnagunean suziria asteazken iluntzean jaurti zuten. aiurri

Sanmielen hasiera 
indartsua
Festarako gogoz eta emozio handiz ekin zioten herriko gazteek Sanmielei. Arrazoiak 
agerikoak ziren: batetik, oso presente zegoelako Lete gaztearen heriotza. Bestetik, 
iazko plantoaren ondoren, Txosnagunea berreskuratu zelako

Jaietako ostiralean eta larunbatean, Plazido Muxika plazan, 
eskuorriak eta afitxak biltzen zituen postua jarri zuten. Bertan 
ziren Nora eta Sara, Harremanak Osasu Zentroko kideak. Hara 
hurbildu eta egitasmoaren xehetasunak azaldu zizkioten Aiurri 
astekariari: “edozein eraso matxista edo bestelako erasoen 
aurrean laguntzea eta arreta eskaintzen duen gunea da Puntu 
Morea". Gauean edo festa giroan edozein jarrera desatsegin 
izanez gero, laguntza eta babesa eskaintzen dute. "Ondo pasa 
festetan eta zaindu eta errespetatu zaitezte elkar!", izan zen 
dinamizatzaileen eskaera. 

"Errespetatu zaitezte elkar"

Harremanak-eko Nora eta Sara, jaietako puntu morean. aiurri

Txosna Batzordeak izaera aldarrikatzailea hartu zuen ostiralean, 
Palestinako herrikideei elkartasuna adierazteko: “Jaietan egon 
arren, Palestinarekin elkartasunez afaria antolatzea erabaki 
genuen eta, gaurkoan, argazki solidarioa ateratzeko aukera baliatu 
dugu. Garrantzitsua baita gizarteari ikusaraztea sarraskia ez dela 
bukatu, genozidioak aurrera jarraitzen duela".

Horren harira, asteburu honetan, Bilbon mobilizatzera deitu du 
Palestinarekin Elkartasuna ekimenak. Hiru urte beteko dira 
2023ko urriko palestinar altxamendutik, eta erresistentziaren alde 
kaleak hartzera deitu du plataformak: "irtenbidea ez da Israelgo 
hauteskunde-prozesutik etorriko. Irtenbidea erresistentzian 
kokatzen da", adierazi zuten. Urnietako Txosnagunean argazki-
solidarioa atera zuten, "Palestina askatu!" oihukatzen zuten 
bitartean.

"Genozidioak aurrera darrai"

Txosna Batzordeko ordezkariak, argazki-solidarioan. aiurri

Ikusmin handia piztu zuen Txorigorri Race Urnieta goitibehera erakustaldiak. aiurri

Une dibertigarri ugari sortu ziren ostegun arratsaldean. Gozamena izan zen denentzat: partaideentzat eta ikusleentzat. Aiurri

Parte-hartzaileek goitibehera eta tramankulu bitxiak prestatu zituzten. Aiurri

Gabonetako estalpea irudikatu zuen irudiko kuadrillak. aiurri

Aingeruak ere baziren jai-eremuan. aiurri

Badakizue zer zioen koplak: "Dios te salve, ongi etorri, gabon Jainkoak digula.
Gabon Jainkoak digula eta urte onean sar gaitzala". Aiurri

Jaia eta lana, biak batera, egin daitezke jaietan. Aiurri

Apaiz taldea, tortilla bikoitza prestatzen. Aiurri

Erredakzioa urnieta
Ostegunean mozorro-festaren 
pareko zerbait gertatu zen. Arra-
tsaldean hasita, gainera. Hala, 
goitibehera jaitsiera mozorroz 
eta kolorez aberastu zen. Jen-
detza batu zen, gainera, eta de-
nen artean arratsalde diberti-
garria osatu zuten. Gauean 
bestelakoak nagusitu ziren: eliz 
kutsukoak, nagusiki. Txosna-
gunean, gainera, pankarta ikus-
garria nabarmentzen zen: "On-
gietorriak Urnietako infernura".  
Sorburua Urnietako apaizak 
Sanmieletan egin ohi duen ser-
moian aurki daiteke. Izan ere, 
iazkoari erreparatuta, mezan 
esandako haiek gaurdaino iritsi 
dira. 2025ean apaizak adierazi 
baitzuen, mezan, urnietarrak 
zatituta ikusteak deabrua poztu 
egiten zuela. Era horretan, es-
kuan ezpata daukan San Migel 
Goiangeruari babesa eskatu zion 
deabru horrek eragiten dituen 
gaitz guztietatik libratzeko. 
Txantxarako aitzakia hortxe 
aurkitu dute, antza, gazteek. Apaiz korrikalari ugari agertu ziren ostegun gauean, Txosnagunean. Aiurri

Apaizak, deabruak, 
aingeruak eta gurutzeak
Patata tortilla lehiaketa egiteko usadioa aspaldikoa da jaietan, ostegun iluntzean 
egiten dena. Horrekin batera mozorrotzeko deialdia egiten da. Hala, aurten, apaizak, 
gurutzeak eta erlijioari loturiko elementuak nagusitu dira

Pregoiaren muina, laburbilduta, jarraian: "Horrelako jaiak nahi 
ditugu: inor lekuz kanpo ez sentitzea, denek gozatzeko eta extra 
irribarretxo batekin iristeko tartea izatea. Edozein jazarpenik 
gabeko jaiak nahi ditugu. Hori guztia esanda, urnietarrok arazoak 
gorde beste egun baterako. Egun hauetan topa egitea, dantzatzea, 
abestea eta bazte ere errespetuz gozatzea da. Urdanbor osatzen 
dugun pertsona guztien izenean, has daitezela jaiak!".

Pregoia, Urdanborren eskutik

Urdanborreko hainbat kide, Miela udaletxeko balkoira iritsi berritan. aiurri

Jendetza elkartu zen Urdanborren pregoia entzutera. Lehen lerroetan danborradako kideak zeuden, danborrari ekiteko prest.

Urdanborreko kideak, omenaldia jaso orduko, udaletxeko pleno aretoan. Aiurri

Partaidetza handiko 
festak, aurtengoak
Bi kokagune nagusi izan dira Sanmieletako lehen asteburuan: Plazido Muxika plaza 
eta San Juan plaza. Eta, bietan, jendetza elkartu da. Bereziki, hitzordu seinalatuetan. 
Hala nola, gaueko kontzertuetan edota jaien hasiera-ekitaldi ofizialean

Artola pilotariak hartu zuen parte sari-banaketa ekitaldian. Segidan, argazki eske joan zitzaizkion haur eta familia ugari. aiurri

Urdanbor danborradako kideak, larunbat arratsaldean, Udal kiroldegitik San Juan plazarako bidean. aiurri

Hamaika hitzordu,  
egun gutxiren bueltan
Asteburu osoan hamaika hitzordu izan dira Urnietan, goizean hasi eta ordu txikiak 
bitarte. Otorduak, kirol txapelketak, tradiziozko danborradak eta kalejirak... gustu 
guztiak asetzeko moduko jaiak izan dira finean

Paella-jatea Idiazabal kalean egin zuten. aiurri

Emakumezkoen kalejira eta bazkaria egin zen larunbat eguerdian. aiurri

Manttalek kantu bazkaria antolatu zuen igandean. aiurri

Bazkalostean, gazteen bazkaria marea laranja bilakatu zen. Aiurri

Alkate Txikiak eta Udal korporazioko partaide gehienak, astelehen goizean, udaletxeko pleno aretoan. Aiurri

Egun batean baino gehiagotan gozatu ahal izan dute herriko txikienek Erraldoi eta Buruhandien konpartsaz. aiurri

Aiurrik auzo eta herriko 
jaien jarraipen berezia 
egiten du, beren begi 
kanalak sortuz. Hala, egun 
hauetan edukiz nabarmen 
aberastu dena Sanmielei 
gordetako tartea izan da. 
Bertan aurki daitezke 
elkarrizketak, agenda, 
argazki-bildumak eta 
bideoak.

Atal berezia, 
Aiurri.eus-en

Txanbolin elkarteko kideak, San Juan plazan, larunbat goizean. aiurri

Andoaingo Olagain Udal Txistulari Elkartea, Sanmieletan. Aiurri

Dardo txapelketako saridunak, Dardoka elkartean bertan. aiurri

Bakarrizketa saioekin osatu zuten bazkaria igandean. Argazkian, Maria Blanco, 
Axier Galarza eta Manex Astigarraga. Aiurri

Xabier Lasa urnieta
Jorge Segurado alkateak “he-
rriaren alde urte luzez alde 
bihotzez lan egin duen pertsona” 
gisa aurkeztu zuen Jauregi. 

Omenduak hainbat arloetan 
egindakoak aipatu zituen: Ega-
peko ikastolan musika irakasle 
gisa, musikaren pedagogiaren 
arloan didaktika dibulgatzaile 

zale gisa, Txanbolin txistularien 
taldean txistulari eta eragile 
gisa, Urnietako kultur ondarea-
rekin zerikusia duten makina 
bat ekimenetan eragile gisa, 

edota, pilotari eta pilota susta-
tzaile gisa. Jauregik hitza hartu 
aurretik, Sebastian Lizaso eta 
Ohiana Iguaran bertsolariek 
bina bertso abestu zituzten, eta 
Egapeko bi dantzariek aurreskua 
dantzatu zioten, Txanbolineko
kideen laguntzarekin.

Jauregik, geure artean falta 
direnak izendatuz ekin zion 
mintzaldiari. Bere bizitzan mar-
katu duten pertsonak eta jardu-
nak ere aipatu zituen. Bere bizi-
filosofia definitzen duten bi 
esaldi ere gogora ekarri zituen: 
"musikarik gabe bizitza hutse-
gitea litzateke"; (Nietzsche), eta, 
"Hezkuntzak ez du mundua al-
datzen, mundua aldatuko duten 
pertsonak aldatzen ditu"; (Pau-
lo Freire). Bere bizitzako bi 
pasioak ezker besoarekin zeri-
kusia dutela aitortu zuen min-
tzaldian barrena: bata pala eta 
bestea txistua, alegia. 

Urnietarentzat oparia eskuetan
Udalaren ekitaldian, Jauregi ez 
zen mugatu protokoloak omen-
du bati eskatzen diona egitera. 
Eta era horretan, Urnietako 
kultur ondarea aberastera da-
torren “Urnietako Alkate Soinua” 
doinu berri bat besapean zuela 
agertu zen ekitaldira Jauregi, 
eta Txanbolineko taldekideekin 
batera estreinatu zuen udale-
txeko ekitaldian bertan.

Plazan, bigarren aitortza
Emozioz beteriko goiz-eguerdia 
izan zen Antton Jauregirentzat, 
izan ere, udaletxeko ekitaldiak 
jarraipena izan baitzuen gero 
meza nagusian ez ezik (txistu-
lari gisa aritu zen Txanbolin 
taldearekin zein bakarka), bai-
ta ondoren herriko hainbat kul-
tur eragileek eskaini zioten 
bigarren esker oneko aitortza-
rekin. Iragarri gabekoa izan zen 
bigarren hori. Besteak beste, 
Txanbolineko txistulariek, Ega-
peko dantzariek eta Lurdes Irin-
do musika eskolako irakasle eta 
ikasleek, elkarrekin, “Anttonen 
Fantasia” izenburuko doinua 
estreinatu zuten.

Txanbolineko kideen ordezka-
ri gisa, Maider Ziaurrizek har-
tu zuen hitza: ”Langilea, esku-
zabala, apala eta pertsona apar-
ta, gaur txanbolinteruok esan 
nahi dizugu zorionak eta eskerrik 
asko, maisu, zuri esker gara gu” 
esanez amaitu zuen hitzartzea. 
Jon Garmendiak, bestalde, Jau-
regi inspirazio-iturri izanik 
sortu duen poesia irakurri zuen.

Bigarren omenaldia egin zioten herriko kulturgileek, San Juan plazan. aiurri

Korporazioa osoa, Antton Jauregirekin batera. aiurri

Urnietaren aitortza  
Antton Jauregiri
Merezitako aitortza jaso du hezkuntzan eta kulturan hamarkadatan egin duen lan 
eskerga dela medio. Omenaldi instituzionala egin zioten udaletxean, lehenbizi. Eta 
hainbat musikarik eta dantzarik ere esker ona agertu zioten, ondoren, plazan

Agurra dantzatu zioten udaletxean. aiurri



Urriaren 7ra bitarteko epea dago izena emateko. Aiurri

Bertxin Xtrem lasterketaren  
3. edizioa, urriaren 10ean
Osin Trail kirol klubak antolatuta, 500 eta 1000 
eskilarak igoko dituzte parte hartzaileek

Erredakzioa andoain
Leitzarango bihotzean, aski eza-
gunak eta maitatuak diren 500 
eta 1000 eskileretan, lasterketa-
ren edizio berria antolatu du 
Osin Trail kirol elkarteak. Las-
terketa zinez gogorra da, abia-
dura baino gehiago, indarra eta 
erresistentzia baliagarriagoak 
direnak. Aurreko bi edizioetan 
partaideek eta ikusleek ondotxo 
dakite zeinen zaila den proba 
hori. Eta, era berean, ikusgarria.

Egonkortzen ari da lasterketa, 
beraz, hirugarren edizioa izan-
go baita datorren urriaren 10ekoa. 
Antolatzaileek, giroa berotu 
asmoz, zozketa hirukoitza egin 
dute Instagram bidez: dortsala, 
zapatilak eta galtzerdiak zozka-
tu dituzte.

Izen-enatea zabalik 
Urriaren 10ean, larunbatarekin, 
izango da lasterketa. Zehazki, 
goizeko 10:00tan hasita. Kronoak.

com webgunean izena emateko 
aukera zabalik dago, hurrengo 
urriaren 7ra bitarte. Parte har-
tzeko nahiz ikusle gisa Leitzaran 
aldera hurbiltzeko aukera apro-
posa da.

Aurtengo afitxa. aiurri

uke

zurrut

Bitik bi garaipen, Leizaranek

Zurruten lehen partida, etxean

1.Lurraldeko senior gizonezkoen mailan, Leizaranek lehen bi jardunaldietan 
garaipena lortu du eta bide beretik jarraitu nahiko lukete. Larunbatean, 
18:00tan hasita, Ubitarten jokatuko dute Txingudiren aurka. Urnietako taldeak, 
multzo berean, aurrekoan ez zuen jokatu eta asteburuan Oñatin ariko da. 
Lehen jardunaldian Ander Elustondori omenaldi ederra egin zioten.

Gizonezkoen seniorren 2. mailan ari da Andoaingo saskibaloi taldea. 
Larunbatean, iluntzeko 20:00tan hasita, Ubitarten jokatuko dute Arri BKL B 
taldearen aurka. Denboraldiko lehen partida izango dute etxean. Liga 
aurreko asteburuan abiatu zen eta Zurrutek 68-61 galdu zuen Modelberri 
taldearen kantxan.

Erredakzioa andoain
Seguran nahi eta ezinean aritu 
ostean, esku hutsik iritsi ziren 
denboraldiko lehen jardunaldian. 
Ubitarten, zaletuen artean, lehen 
garaipena lortu zuten (3-0). Go-
ranzko ildoan jarraitu nahi ba-
dute, aukera berria dute Are-
txabaletan. Igandean, arratsal-
deko 16:30etan hasita, jokatuko 
dute partida.

Maila berean, baina lehen 
multzoan, Urnietak Astigarra-
garen aurka jokatu zuen igande 
arratsaldean. Sanmielak tarteko, 
ez zen erraza izango lehen tal-
dearentzat. Horrexegatik, akaso, 
Mundarroren aurka galdu zuten 
(0-2). Larunbatean Deustoren 
zelaian jokatuko dute ligako 
hirugarren partida, iluntzeko 
20:00tan hasita.

Emakumezkoen futbola
Asteburuan abiatu zen liga eta 
Euskaldunak indartsu ekin dio 
denboraldiari. Ostadarren zelaian 
garaipen argia lortu zuten (0-7). 
Igande honetan Ubitarten ariko 
dira, 12:30etan hasita, Segura 
Aizkorriren aurka.

Urnietak igandean Martutenen 
jokatu zuen eta esku hutsik itzu-
li zen (8-3). Larunbatean, 18:00tan 
hasita, Intxaurdiren bisita jaso-
ko dute.

Garaipena, 
zaletuen 
aurreko lehen 
partidan
Gorengo mailan ari da 
Euskalduna eta Ubitarten 
lortu ditu denboraldiko 
lehen hiru puntuak

erakusketa
andoain Agorreta
Nafarroako margolariaren obra 
ezagutzeko aukera izango da. 
Erakusketa hiru multzotan banatuta 
dago, Pello Lizaralde idazlearen 
esaldiekin batera.
Irekiera: Urriak 1, osteguna. 
18:30, Bastero, erakusketa-aretoa.

AISIALDIA
andoain Matrikulazioa
Urriaren 14an zabalduko dute 
Ludoteka berria. Izena emateko 
garaia da. E-posta: ludoteka@
andoain.eus.
Izena emateko epealdia: urriak 10.

ikastaroak
URNIETA Jabekuntza Eskola
Ikastaroak eta tailerrak, ikasturte 
berrian. 
Matrikula zabalik.

deialdia
andoain Euskara
Euskara sustatzeko dirulaguntza 
eskaerak aurkezteko epea, zabalik.
Epealdia: Urriak 30. 

antzerkia
andoain Jon Plazaola
Aitatasuna hizpide du komedia 
berrian.
Urriak 2, ostirala. 
19:30, Bastero Kulturgunea.

andoain Metrokoadroka
"Bi baso bat ur". Antzezlanak 
berriro gozatzeko eta alaitasuna 
berreskuratzeko eskubidea 
aldarrikatzen du.
Urriak 9, ostirala. 
19:30, Bastero Kulturgunea.

deialdia
andoain Salkin
2.500 euroko balioa duen bidaia 
eskuratzeko aukera, zabalik.
Epealdia: Urriak 18. 

astearte eguerdia baino lehen igorri hitzorduak. Tel.: 943 300 732 / andoain@aiurri.eus

HITZORDUAK

 

zinema
andoain

BASTERO

En el corazon  
de la bestia
Urriak 3, 
larunbata. 19:30.
Urriak 4, igandea. 
19:30.

Urriak 5, astl. 
17:00, 19:30.

Dino familia
*Euskaraz.
Urriak 3, 
larunbata. 17:00.
Urriak 4, igandea. 
17:00.

sinopsiasinopsia

En el corazon de la bestia
Zuzendaria: David Ayer. Aktoreak: Brad Pitt, J.K. Simmons, Anna 
Lambe. Herrialdea: AEB (2026). Hizkuntza: Gaztelania. Generoa: 
Drama, abenturak. Iraupena: 101 m. 

Brad Pitten berriena
Hegazkin istripu bortitz batetik bizirik atera ondoren, James 
Belmont Indar Berezietako ofiziala eta Odin bere borroka txakurra 
zibilizaziora itzultzen saiatuko dira leku urrun batetik. Filma 
Alaskako paraje basatien erdian dago. Brad Pitt duela gutxi 
Donostiako zinemaldian izan zen filma aurkezten.

URRIAK 2 
OSTIRALA

22:30 Zeatikez eta Hofe, plazan. 

URRIAK 3 
LARUNBATA

11:00 Bizikleta festa, 2-12koentzat.

18:00 Esku pilota jaialdia.

19:30-21:00 DJ Revu, Idiazabalen.

23:00-03:00 DJ gaua: DJ Revu eta 
Siwanaba, Idiazabal kalean.

URRIAK 4 
IGANDEA

12:00 Meza nagusia. 

12:00 Ardo dastaketa. 

18:00-20:00 Txekor jatea, sagardo 
dastaketa. Erromeria: Iratzar.

18:30 Willy Etxeberria memoriala, 
Zesta punta jaialdia.  
Martin Mujika Erremonte 
Jaialdia. 

Aiurri.eus gunean, jaiaren egunez 
egunekoa.

urnieta, jaietan

xoxokako jaiak
URRIAK 5
ASTELEHENA

12:00 Jaien hasiera.

12:30 Herri kirolak: aizkolari eta 
harri jasotzaileen erakustaldia. 
Beñat Telleria–Julen Gabirondo eta 
Xabat Olaizola–Ugaitz Mugerza. 
Ondoren, Oiamarko trikitilariak.

14:00 Bazkari herrikoia, Mikel 
Artola eta Unai Gaztelumendi 
bertsolariekin. 

URRIAK 8
OSTEGUNA

17:30 Zezen txikiak eta poniak.

20:30 Zahagi-ardoa Xoxokako 
eskolan.

22:30 Gau sorpresa. 

URRIAK 9
OSTIRALA

18:00 Herri Kirolak: Apustua, 
Alkizaren aurka.

20:30 Bertso afaria, Xoxokako 
plazan: Andoni Rekondo eta Andoni 
Mujika Anatx.

01:00 Komerik Taldea.

03:00 Gaupasa DJ Oattolo. 

URRIAK 10
LARUNBATA

11:30 Hamaiketakoa, Xoxokako 
eskolan.

11:30 Gaztelu puzgarriak.

12:30 Aizkora erakustaldia: Igoin 
Pikabea–Laiene Pikabea eta Unai 

“Osinalde”–Malen Barrenetxea. 
Harria jasotzen: Malen Morandeira.

15:00 Mus azkarra txapelketa, 
eskolan. Izen-ematea: 14:15-14:45.

16:00 Gaztelu puzgarriak. 

17:00 Andoni magoa.

17:30 Toka eta karabina txapelketa. 
Izen-ematea: 16:45-17:15. Jarraian, 
txokolatea.

20:30 Betizu jatea, plazan. 

00:30 Gaupasa, Itzal taldea. 

03:30 DJ Dreams. 

URRIAK 11
igandea

12:00 Egape Dantza Taldea. 

13:00 Meza.

17:30 Herri kirol lehiaketa, Poxta 
Zaharren aurka.

18:30 Sagardo dastaketa, auzoko 
sagardogileekin.

18:45 Iruzta taldea. 

20:30 Festen amaiera.

23:00 DJ Biki Bikiak.

Malen Morandeira. aiurri

zorion agurrak

Andoain
Xabat eta Galder
13 urte - Irailak 30

Zorionak bikote! Egun mundiala izan eta segi 
orain bezain jator. Muxuak.

Babestutako hedabidea

Ainara Isasti eta Naroa Urbizu, Urnietako Burrunbako kideak. Aiurri

Burrunba eguna,  
larunbat honetan, Urnietan
Euskararen aldeko gazteen mugimenduak egun osoko 
ospakizuna antolatu du

Jon Ander Ubeda urnieta
Hiru aste atzera, Aiurri asteka-
ria harremanetan jarri zen Be-
terri-Buruntzako mugimenduko 
gazteekin eta, ordurako, San-
mieletan hitzordua antolatzea 
buruan zuten: "Baserritarren 
eguneko asteburu horretan egun 
osoko egitaraua antolatu dugu 
Urnietan. Urriaren 3an izango 
da, larunbatean, eta hori izango 
da antolatuko dugun lehen deial-
dia". 

Udan egin zuten lehen ager-
pena sare sozialetan. Hernani, 
Astigarraga eta Urnietako gaz-
teek sortu duten ekimena da, 
haien hitzetan, "euskararen 
zapalkuntzaren aurrean gazteok 
antolatu, eta bulkada berri bat 
emateko tresna" izan dadin. 
Abuztuaren 11n, bestalde, aur-
kezpena egin zuten Matxo ta-
bernan.

Irailean, Ainara Isasti eta Na-
roa Urbizu taldeko kideek Bu-

runbaren xedea zein zen adie-
razi zioten Aiurri astekariari: 
"Burrunbaren helburuak gazteei 
eta herritarrei zuzenduta daude, 
ez hainbeste erakundeei. Guk 
bilatzen duguna da herritarren-
gan kontzientzia piztea, eta 
haiengan eragitea, ez hainbeste 
erakundeengan, horretarako 
badaude beste talde edo erakun-
de batzuk".

Urriak 3, larunbata. Egitaraua 
12:30	 Hitzaldia San Juan plazan. 

Zein erronka ditugu gazte 
euskaltzaleok gure herrie-
tan? Euskal Herrian Eus-
karazeko Estitxu Uhalde-
ren eskutik.

14:30	 Bertso bazkaria Egape 
Ikastolan: Iker Ormazabal 
Tturko eta Iker Goñi. Gai 
jartzailea: Irati Zinkunegi. 
Bazkaloste musikatua Pla-
zido Muxika plazan.

20:00	 Juerga euskara hutsean.

Hitzordua urriaren 10ean da. ernai

Erredakzioa andoain
Txartelak eskuratzeko Irunbe-
rrira jo behar da. Aukera bege-
tarianoa eta beganoa izango da.

Egitaraua 
11:45	 Kamiseten banaketa, Irun-

berrin.
12:00	 Txupinazoa eta brindixa  

Kaimuturrean.
12:30	 Graffiti tailerra, Bekopla-

zan.
14:00	 Gazte argazkia, Irunberrin.
14:30	 Bazkaria, Kale Nagusian.
17:00	 Jokuak eta Mojitoak, Kale 

Nagusian.
19:00	 Karropoteoa.
22:00	 Kontzertuak, Andoaingo 

Gaztetxean.

Andoaingo 
Gazte Eguna 
antolatu du 
Ernaik
Urriaren 10ean izango da, 
larunbatarekin. Gazte 
erakundeak egun osoko 
egitaraua aurkeztu du

Jon Plazaola. plazaola

Parketarrak afitxa. aiurri

Erredakzioa andoain
Aitatasuna hizpide izango du 
aktore ezagunak "AA Aita" ikus-
kizun berrienean. Deskribatze-
ko garaian, ironiaz beteriko 
azalpena eman du konpainiak: 
"bi urte hauetan aitatasunak 
eman dion dena publikoarekin 
elkarbanatu nahi du Plazaolak. 
Esperientzia onak elkarbanatu 
eta funtsezkoena: oinazea mo-
netizatu. Aitatasuna ardatz eta 
aitzaki izango da baita patetismo 
eta ergelkeria propioaz aritzeko 
ere, eta noski, gainontzekoen 
patetismo eta ergelkerian sa-
kontzeko batez ere". Ostiral 
honetan izango da, 19:30ean 
hasita, Bastero Kulturgunean

Erredakzioa andoain
"Parketarrak. Egunik onenak, 
elkarrekin euskaraz jolasean" 
izenburupean, haurrak kalean 
eta euskaraz aritzeko aukera 
eskainiko du Andoaingo Udale-
ko Euskara Lansailak.

Hitzorduak bi dira, egun jaki-
netan, urria osoan: asteartero 
(hilak 6, 13, 20 eta 27), Goikopla-
zan; asteazkenero (hilak 7, 14, 
21 eta 28), Zumea plazan. Adi-
naren arabera, gainera, bi txan-
da egingo dituzte. 3-5 urtekoen-
tzat, arratsaldeko 17:15etan 
hasita. Eta, 6-9 urtekoentzat, 
18:15etatik aurrera.

Goikoplazako hitzordua, eu-
riarekin, Nafarroa plazan izan-
go dela jakinarazi dute.

"AA Aita",  
Jon 
Plazaolaren 
berriena

Parketarrak 
egitasmoa, 
berriro 
martxan

Ostiral honetan ikuskizun 
berriena aurkeztuko du 
Bastero Kulturgunean, 
19:30ean hasita

Asteartero eta 
asteazkenero, euskaraz 
jolasean aritzeko aukera 
izango da Andoainen

Hitzordua, 
astelehenean
Datorren astelehenean, urriak 5, 
andoaindarrek odola emateko 
txanda izango dute, Andoaingo 
Osasun Etxean, arratsaldeko 
16:30etan hasi eta iluntzeko 
20:15ak arte. Egunean bertan, 
goizez, hitzordua hartu beharko da, 
943 007 884 telefono zenbakira 
deituta. Halaber, gotatanta.eus 
webgunaren bidez ere izena eman 
daiteke.

aiurri

